
Dende hai anos o uso das TIC foi un dos claros obxectivos do noso centro. Intentamos aplicalas 
en todos os ámbitos do Ensino. Así dende o noso Centro, o CPI Conde de Fenosa, en Ares, A Co-
ruña, levamos varios anos participando nos programas meteorolóxicos Globe e MeteoEscolas. 
Durante estes anos desenvolvemos moitas actividades relacionadas coas TIC e a meteoroloxía.

Así, este ano aplicámolas en moitos campos, pero presentamos neste artigo como as puxemos en 
práctica, desenvolvendo o programa MeteoEscolas.

Este é un programa que se leva a cabo en escolas e institutos de toda Galicia, onde os alumnos 
son os encargados de recoller e incorporar á páxina do programa os datos meteorolóxicos cada 
día. Pero ademais de facer isto, no noso centro intentamos levar a meteoroloxía a todas as eta-
pas, dende Infantil á ESO, e a gran parte das materias, dende Música a Ciencias Sociais, dende 
Matemáticas a, por suposto, ás CCNN, utilizando novas ferramentas como documentos compar-
tidos, cuestionarios e follas de cálculo de Drive, explicacións coa aplicación explaineverything, 
realización de apps, uso de programas de debuxo como BrisCAD, realización de vídeos e pos-
terior montaxe por parte dos alumnos coa técnica do chroma, apoiándonos en programas como 
Camtasia Studio.

Neste curso o programa MeteoEscolas, do que participamos dende fai 3 cursos, estendeuse a 
todos os alumnos do CPI Conde de Fenosa, dende os nenos de 3 anos de Infantil ata os de 16 de 
4 o da ESO, e mesmo aos alumnos do programa de PCPI. Os máis de 450 alumnos do Centro 
participaron nalgunhas das múltiples actividades realizadas. Na presentación de Drive que se 
encontra en http://goo.gl/gVNDII intentamos resumir todo este traballo. A primeira páxina da 
presentación a tedes a continuación:

Os nenos de Infantil continuaron tomando medidas diarias, en todos os grupos dende 3 a 5 anos, 
recompilando toda a información en calendarios e facendo gráficas!!

Os nenos do primeiro ciclo de Primaria recolleron datos a diario, traballaron con refráns e 
adiviñanzas meteorolóxicas e pintaron unhas magníficas paisaxes. Ademais publicaron nun ta-
boleiro cada día os datos que tomaban para que os seus pais os visen cando viñan a recollelos. 

Os nenos de segundo ciclo traballaron recollendo os datos diarios dúas veces ao día, comparan-
do as variacións, coas táboas e gráficas correspondentes. Ademais construíuse un pluviómetro 
móbil, e así mediuse a precipitación recollida e elaboráronse gráficas de precipitación diaria, 
acumulación mensual e media diaria de cada mes.

Os nenos do 3º ciclo este ano mediron diariamente as variables meteorolóxicas (tamén na clase 
de inglés e na sección bilingüe), puideron visitar meteoGalicia e o CESGA (Centro de Super-
computación de Galicia) en Santiago e realizaron uns magníficos traballos sobre meteoroloxía, 
expostos e filmados coa técnica do chroma key, ademais de preparar as gráficas cos datos dos 
nenos do Primeiro Ciclo e realizar un blog sobre Música e tempo. Mesmo en Educación Física 
comparáronse as variacións de temperatura no exterior e o interior do pavillón. Realizáronse 
dúas exposicións polo día internacional da meteoroloxía nas bibliotecas de Primaria e Secunda-
ria. Ademais o gran traballo dos nenos de apoio!!

Na ESO este ano desenvolvéronse un gran número de actividades dende a maioría dos departa-
mentos do Centro. Dende Francés realizáronse, con datos de meteoFrance, unha previsión do 
tempo do fin de semana en Francia, describindo unha zona concreta do país. En Inglés, ademais 
dun repaso a diario do tempo que temos nesta lingua, traballouse a previsión do tempo nas Bri-
tánicas, vocabulario, etc.

En Matemáticas, os alumnos aprenderon estatística cos datos meteorolóxicos que eles mesmos 
tomaron. A profesora realizou uns videotitoriais co ipad para eles, nos que se explica esta parte 
da matemática e a súa estreita relación coa Meteoroloxía.

Dende Música, preparáronse dúas obras relacionadas co tempo. As compañeiras de CCSS rea-
lizaron climogramas mediante follas de cálculo e analizáronos. Os climogramas de Ares rea-
lizáronse cos datos que recollen os nenos ou extraídos de meteoGalicia. Ademais de guiar os 
nenos pola exposición Expometeoro que puidemos ter no Centro.

Os profesores de CCNN ensinaron os alumnos a recoller e interpretar datos meteorolóxicos e a 
introducilos na páxina do programa. En FQ os alumnos aprenderon astronomía e meteoroloxía, 
fixeron cuestionarios en Drive e examináronse con mapas reais do tempo. Ademais construíron-
se dous reloxos solares, coa axuda dos programas Shadows e BrisCAD, en Tecnoloxía. 

Preparáronse e filmaron coa técnica do chroma key predicións do tempo para cada fin de sema-
na dende Marzo, editándoos co Camtasia Studio, e por último, desenvolveuse unha app para 
smartphones e tablets android, dispoñible en Google Play, cos datos da nosa estación meteoroló-
xica dixital, tamén dispoñibles na nosa páxina web. 

Grazas a este traballo colectivo realizado pola gran maioría dos profesores e alumnos de Infantil, 
Primaria e Secundaria o noso Centro, o CPI Conde de Fenosa, de Ares, A Coruña, gañou o Pri-
meiro Premio no Programa MeteoEscolas, dentro do plan Proxecta, no curso 2013/14, despois 
que ser segundos no ano anterior.




